
Aelodau Partneriaeth yr AHNE 
Y Cynghorydd Tony Thomas               CSDd 
Cadeirydd y Cydbwyllgor  
Y Cynghorydd Christine Marston       CSDd 
Y Cynghorydd Martyn Holland   CSDd 
Y Cynghorydd Sonia Benbow-Jones  CBSW 
Y Cynghorydd Paul D Jones                 CBSW 
Y Cynghorydd Paul Cunningham   CSyFf 
Y Cynghorydd Colin Legg                   CSyFf 
 
Cynrychiolwyr Mynediad a Hamdden 
Andy Worthington OBE - Cadeirydd  
John Roberts 
 
Cynrychiolwyr Buddion Gwledig  
Christine Evans, Roger Cragg 
 
Cynrychiolydd Buddion Busnes  
Dewi Davies  
   
Cynrychiolydd Buddion Hanesyddol  
Tony King 
 
Cynrychiolydd yr Amgylchedd Naturiol 
Les Starling 
 
Cynrychiolwyr Rheoli Tir 
Sandy Archdale, Huw Morgan, 
Rhian Peirce 
 
Cynrychiolydd Diddordeb Tirwedd  
Mike Skuse 
 
Cynrychiolydd Buddion Unigol 
David Davies 
 
Cynrychiolydd yr Amgylchedd Adeiledig 
Philip Durrell 
 
Cynrychiolwyr Buddion Trefol 
Rajan Madhok, Ian Papworth 

Yn Bresennol  
  
 Howard Sutcliffe    Swyddog AHNE 
David Shiel   Rheolwr Ardal yr AHNE 
Karen Weaver Swyddog Cyfathrebu’r AHNE 

 Rachel Jones      Swyddog Partneriaeth Cymuned yr AHNE 
 Tony Hughes      Swyddog Cynllunio’r AHNE  
 Ellie Wainwright    Ceidwad Cefn Gwlad Cynorthwyol 
Paul Evans                Rheolwr Safle Plas Newydd 

 
 Cynrychiolydd Prosiect Ein Tirlun Darluniadwy  
 Kate Thomson           Swyddog Partneriaeth   
 
 Cynrychiolydd Cyngor Sir Ddinbych 
Huw Rees Pennaeth Gwasanaethau Cefn  
                               a Threftadaeth  

 
Cyngor Sir y Fflint 

  Tom Woodall           Rheolwr Gwasanaethau Cefn  
Gwlad a Hawliau Tramwy Sir y 
Fflint  

 
  Cyngor Bwrdeistref Sirol Wrecsam   
  Anna Irwin, Allan Forrest   
   

  Arsylwr yn y Cyfarfod  
  Joan Cunningham  

Cyflwynwyd Ymddiheuriadau am Absenoldeb gan: -  
Y Cynghorydd Derek Butler, Y Cynghorydd Carolyn Thomas, Y Cynghorydd 
David Kelly, Y Cynghorydd Huw Jones, Del Roberts Jones 
 
Croeso 
Agorodd y Cadeirydd y cyfarfod  a chroesawodd yr aelod newydd Rhian Peirce. 
Bydd Rhian yn cynrychioli’r gymuned ffermio a rheoli tir ar y Bartneriaeth.  
 
 

1. Cofnodion y Cyfarfod Blaenorol a gynhaliwyd ar 18 Hydref 2019  
               Materion yn Codi 

 
Tudalen 3, eitem 4. 
Cynllun Rheoli  
Roedd ymgynghorwyr bellach wedi’u penodi i lunio drafft o’r cynllun. 
 
Swyddog Coed CSDd  
Roedd Andrew Cutts wedi cael ei benodi yn Swyddog Coed y Sir. 
 
  
 
Cywirdeb            
Yn amodol ar yr uchod, penderfynwyd cymeradwyo’r cofnodion a’u cadarnhau 
fel cofnod cywir o’r cyfarfod.   

 
 
2. Y Wybodaeth Ddiweddaraf a Chofnodion Prosiect Ein Tirlun Darluniadwy  
               Cafwyd cyflwyniad gan Kate Thomson, Swyddog Partneriaeth Ein Tirlun 

Darluniadwy, am gynnydd nifer o fentrau yn cynnwys Gwasanaeth Bws Prosiect 
Darluniadwy i Rhaeadr y Bedol, camera obscura yn Ninas Brân, amgueddfa 
Corwen a gwaith adfer y Glyn ym Mhlas Newydd.  
Cafwyd trafodaeth i ddilyn. Gofynnodd aelodau a fyddai digwyddiad Camera 
Obscura ar Ddinas Brân yn cael ei gynnwys yn Out & About a’r wasg leol, 
eglurodd Kate y byddai gwaith hyrwyddo unigol yn cael ei gynnal gan fod y 
digwyddiad yn rhan o Ŵyl Ymylol Llangollen. Cafwyd trafodaeth hefyd am y nifer 
cynyddol o bobl sydd yn canŵio ger Rhaeadr y Bedol, ac eglurodd David Shiel 
Rheolwr Ardal yr AHNE fod mynediad i’r afon wedi cynyddu a bod gwelliannau 
wedi’u gwneud i’r maes parcio yn Llantysilio. Mae cynllun y dirwedd wrthi’n cael 
ei ystyried ac mae Llywodraeth Cymru wedi darparu rhywfaint o arian er mwyn 
symud ymlaen â’r cynnig. Mae deddfwriaeth Mynediad at Ddŵr wrthi’n cael ei 
llunio gan Lywodraeth Cymru, ac fe allai Afon Dyfrdwy gael ei ddefnyddio fel 
prosiect peilot.  
 
Gofynnodd y Cynghorydd Sonia Benbow-Jones a oedd yna offer/meddyginiaeth 
cymorth cyntaf penodol ar gael i ymwelwyr sydd ag asthma. Dywedodd Rheolwr 
Ardal yr AHNE nad yw CSDd na’r Gwasanaeth Cefn Gwlad yn darparu 
offer/meddyginiaeth asthma yn eu pecynnau cymorth cyntaf, ond byddai’r sylw’n 
cael ei nodi.   
 

3.  Gwobr AHNE  
Fe eglurodd Swyddog yr AHNE fod yr AHNE wedi elwa dros y blynyddoedd gan 
y bobl sydd wedi rhoi eu hamser a’u hymdrech i wella tirwedd a chymuned yr 
AHNE. Roedd hi’n bwysig bod yr AHNE yn rhoi cydnabyddiaeth a dangos 
gwerthfawrogiad i’r bobl a’r cymunedau arbennig hynny.   

Fe aeth ymlaen i egluro dau gategori ar gyfer y wobr:  
 

1.   Gwobr yr AHNE 2.  Gwobr Gwirfoddolwr yr AHNE  
 
Gofynnwyd am enwebiadau gan fusnesau neu unigolion sydd yn gweithredu 
neu’n gweithio o fewn yr AHNE, sydd yn darparu gwasanaeth, busnes neu waith o 
safon dda sydd yn gynaliadwy neu sydd yn gwella’r AHNE .  
Cam Gweithredu 
Pob aelod i ystyried enwebiadau posibl a'u dwyn i sylw’r Swyddog Cyfathrebu. 
 

4.  Y Wybodaeth Ddiweddaraf gan Swyddog yr AHNE 
                Plas Newydd  

Cyflwynodd y Swyddog AHNE y rheolwr safle newydd ar gyfer Plas Newydd sef 
Paul Evans. Dywedodd Paul ei fod yn edrych ymlaen at y tymor newydd a 
fyddai’n dechrau ym mis Ebrill.  
Fforwm yr AHNE  
Cynhaliwyd y Fforwm ar 11 Tachwedd a'r thema ar gyfer y noson oedd 
‘Cymeriad Tirwedd a’r Amgylchedd Adeiledig’. Roedd y digwyddiad yn 
boblogaidd. 
Wythnos Tirweddau am Oes 
Roedd y Swyddog AHNE wedi arwain nifer o deithiau cerdded er mwyn dathlu’r 
wythnos.  Roedd y teithiau cerdded wedi bod yn boblogaidd. Cafodd Deddf 
Mynediad i Gefn Gwlad 1949 yn 70 oed ei ddathlu yn ystod yr wythnos hefyd.  
Cyfarfod Budd-ddeiliaid Safle Treftadaeth y Byd - Prif Swyddog Gweithredol 
Cyngor Bwrdeistref Sirol Wrecsam, Ian Bancroft yw Cadeirydd newydd Bwrdd 
Safle Treftadaeth y Byd.  
Adolygu’r Gwasanaethau Cymorth Corfforaethol Cyngor Sir Ddinbych  
Roedd Cyngor Sir Ddinbych wrthi’n cynnal adolygiad o’i holl wasanaethau, ac 
roedd rôl y Swyddog Cyfathrebu, Karen Weaver wedi’i gynnwys yn yr adolygiad 
hwnnw. Pwysleisiodd Swyddog yr AHNE wrth yr aelodau bwysigrwydd rôl 
Karen, gan egluro fod y swydd yn cael ei hariannu gan y tri Awdurdod Lleol o 
fewn yr AHNE er mwyn ymgymryd â gwaith yn arbennig ar gyfer yr AHNE.  Mae 
hyn yn parhau. 
 
Datganiadau Ardal Cyfoeth Naturiol Cymru 
Mae Datganiadau Ardal yn cael eu cwblhau yn Sir y Fflint, Sir Ddinbych a 
Wrecsam.  
Tirweddau Dynodedig – Arian Cyfalaf Ychwanegol  
Mae’r Dirprwy Weinidog Hannah Blythyn wedi cyhoeddi y bydd tirweddau sy’n 
cael eu gwarchod yng Nghymru yn derbyn £4 miliwn yn ychwanegol gan 
Lywodraeth Cymru i alluogi gwelliannau allweddol yn cynnwys datgarboneiddio 
a mesurau gwyrdd, isadeiledd twristiaeth well a gwella bioamrywiaeth.  
Bydd swyddog gweithredol a gweinyddwr (wedi’i ariannu gan Lywodraeth 
Cymru) yn cael eu ph/benodi am ddwy flynedd i alw fforwm tirwedd a ddiogelir 
ynghyd. Roedd yr AHNE wedi mynegi diddordeb i gynnal y Swyddogion, os 
bydd yn llwyddiannus, byddai’r AHNE ar y blaen gyda phrosiect cenedlaethol.   
Mynegwyd pryderon ynglŷn ag effaith negyddol posibl ar lwyth gwaith yr AHNE. 
Serch hynny, y farn gryf oedd y byddai cynnal y prosiect yn fanteisiol a byddai’n 
helpu i gadarnhau mawredd a safle’r AHNE yn genedlaethol.   
Cam Gweithredu  
Cafwyd pleidlais ac fe gytunwyd yn unfrydol y byddai Partneriaeth yr AHNE yn 
cefnogi’r cais i gynnal y prosiect.  
 
Ymateb i’r Argyfwng Newid Hinsawdd  

Gofynnodd Howard a ddylai fod gan yr AHNE ymateb i’r argyfwng newid 
hinsawdd. Cytunwyd nad oedd angen strategaeth ychwanegol a byddai ymateb 
yr AHNE yn cael ei gynnwys yn y Cynllun Rheoli.   
Cam Gweithredu  
Bod yr ymateb yn cael ei gynnwys yn y Cynllun Rheoli gyda datganiad clir.  
 

5.  Yr Wybodaeth Ddiweddaraf gan Weithgorau  
Gweithgor Treftadaeth, Diwylliant a Chymunedau  
Darparodd Cadeirydd y Grŵp, Christine Evans yr wybodaeth ddiweddaraf ar ran 
y grŵp.  
 
Tir ar werth yn Ninas Brân Mae Cyngor Sir Ddinbych, Cyfoeth Naturiol Cymru a 

Chyngor Tref Llangollen yn gobeithio cyd-brynu tir 
SoDdDGA sydd wedi’i leoli ar hyd y prif lwybr i fyny at 
Ddinas Brân. Mae hyn yn parhau.  
 

Camera Obscura yn  
Ninas Brân 

Mae’r Tîm Ein Tirlun Darluniadwy wrthi’n cynnal 
trafodaethau gyda chwmni preifat i logi camera obscura. 
Byddai’n cael ei leoli yn Ninas Brân am nifer o 
ddiwrnodau a byddai’r digwyddiad yn gysylltiedig â 
Gŵyl Ymylol Llangollen. Roedd asynnod yn cael eu 
hystyried i gludo pobl i fyny at y castell. Bydd y 
digwyddiad yn cael ei gynnal ym mis Gorffennaf. Mae 
ail-grewyr hanes yn cael eu hystyried hefyd.  
 

Castell y Waun Mae Cyllid Cronfa Datblygu Cynaliadwy Ardal o 
Harddwch Naturiol Eithriadol wedi cael ei gymeradwyo 
ar gyfer Ymddiriedolaeth Archeolegol Clwyd Powys i 
gynnal cloddiad arall ar y safle ym mis Mehefin.  
Cyflwynwyd cais i Cadw hefyd.  

 
 
Gweithgor Cymeriad Tirwedd ac Amgylchedd Adeiledig 
Rhoddodd Cadeirydd y Grŵp, y Cynghorydd Martyn Holland, yr wybodaeth 
ddiweddaraf ar ran y grŵp. Nid oedd unrhyw gyfarfodydd eraill wedi’u cynnal 
ers cyfarfod diwethaf y Bartneriaeth. Serch hynny roedd Fforwm Blynyddol Ardal 
o Harddwch Naturiol Eithriadol wedi cael ei gynnal oedd yn canolbwyntio ar 
waith Gweithgor Cymeriad y Dirwedd a’r Amgylchedd Adeiledig.   
 
Dywedodd fod y Fforwm wedi cael ei gynnal ym mis Tachwedd yn Hen Lys 
Rhuthun sydd wedi cael ei adnewyddu, ac er gwaetha’r cenllif o law, roedd nifer 
yn bresennol a chafwyd nifer o gyflwyniadau diddorol a llawn gwybodaeth ar 
thema ‘Cynnal a Gwella Ansawdd a Chymeriad y Dirlun’:  
 
•   Rhoddodd Richard Sumner o Gyfoeth Naturiol Cymru gyflwyniad am sut y 
dylid dylunio datblygiad newydd o ran cymeriad ac ansawdd yr Ardal o 
Harddwch Naturiol Eithriadol. 
   
•   Cafwyd dau gyflwyniad am liniaru amhariad gweledol – Cyflwynodd Ben Smith 
o’r Grid Cenedlaethol gyflwyniad am eu Rhaglen Gwella Gweledol a Menter 
Gwella Tirlun, a rhoddodd Alan Jones o Scottish Power gyflwyniad am sut mae 
cymeriad ac ymddangosiad tirwedd yr AHNE wedi cael ei wella trwy osod 
llinellau trydan uwchben o dan y ddaear.   

Yn anffodus bu’n rhaid canslo’r cyflwyniad am Fenter Awyr Dywyll oedd wedi’i 
drefnu, ond fe gamodd Kate Thomson i’r adwy yn fyr rybudd i roi diweddariad 
am brosiect gwych ‘Ein Tirlun Darluniadwy’.  
 
Cadarnhaodd y Cynghorydd Holland y bydd cyfarfod nesaf y Gweithgor yn cael 
ei gynnal ar 28 Chwefror ac mai'r brif thema fydd cynllunio gwastraff a mwynau 
yn yr AHNE. 
 
 

5.1       Gweithgor y Gronfa Datblygu Cynaliadwy  
               Darparodd Cadeirydd y Grŵp, Roger Cragg yr wybodaeth ddiweddaraf ar ran y 

grŵp.   
               Eglurodd Roger fod Paul Mitchell yn gweithio fel Swyddog Cronfa Datblygu 

Cynaliadwy dros gyfnod mamolaeth Ceri Lloyd.  Roedd Rhaglen Cronfa Datblygu 
Cynaliadwy 2019/20 wedi cael ei gymeradwyo yng nghyfarfodydd y Gweithgor.   
Ar y cyfan, roedd 17 prosiect wedi cael eu hariannu trwy’r Gronfa Datblygu 
Cynaliadwy dros y deuddeg mis diwethaf.  
Cafodd cais dros dro am grant ei gyflwyno i Lywodraeth Cymru ym mis Rhagfyr 
ynghyd ag adroddiad cynnydd am y prosiect.  
Cynhaliwyd cyfarfod pellach ym mis Chwefror a rhoddwyd cymeradwyaeth ar 
gyfer dau brosiect newydd a fyddai’n cael eu darparu erbyn diwedd y flwyddyn 
ariannol. Y cyntaf oedd prosiect a fyddai’n hyrwyddo bwyd a chynnyrch lleol a 
fyddai’n bwydo mewn i wyliau a digwyddiadau. Yr ail brosiect oedd adroddiad 
cadwraeth am bob wal a giât hanesyddol yn Nhrefor, safle gweithgynhyrchu 
brics a theils JC Edwards.  
 

               Prosiect Sudd Afal  
               Nod y prosiect yma yw lleihau gwastraff afalau nad ydynt yn cael eu defnyddio o 

amgylch Dyffryn Clwyd drwy wneud a gwerthu sydd afal ar y cyd â’r gymuned 
leol.  Byddai unrhyw elw dros ben yn cael ei roi nôl i’r gymuned. 

                Darparodd Paul botel o’r sudd er mwyn i aelodau’r Bartneriaeth ei flasu.  
                Roedd pawb yn cytuno fod y prosiect yn fenter da.    
                 
5.2       Gweithgor Rheoli Tir a’r Amgylchedd Naturiol  
                Rhoddodd Cadeirydd y Grŵp, Les Starling, ddiweddariad ar ei ran.   
 

Swyddog Rhostir 
Wrth ymateb i’r tân mawr yn Llantysilio yn ystod 2018 un o’r prif argymhellion 
oedd edrych ar ddichonoldeb y Swyddog Rhostir.  Yn dilyn cyfarfod Craffu CSDd 
yn ddiweddar, cynhaliwyd trafodaethau gyda Chyfoeth Naturiol Cymru ac fe 
gytunwyd ar gyllid i barhau â’r swydd.  
 
Prosiect Pori Gogledd-ddwyrain Cymru 
Fe eglurodd Gadeirydd y grŵp y byddai gwaith heriol i ddod ynghyd â 
newidiadau sylweddol yn y modd y bydd rhai o’r safleoedd yn cael eu rheoli.  
Diolchodd y Cadeirydd i bawb am yr holl waith oedd wedi cael ei gwblhau hyd 
yn hyn.  
 
 

5.3         Gweithgor Hamdden, Iechyd a Lles 

Rhoddodd Cadeirydd y Grŵp John Roberts ddiweddariad ar ran y grŵp, gan 
egluro fod Iechyd Cyhoeddus Cymru bellach yn ymgysylltu â’r grŵp, a gobeithio 
y bydd y berthynas hon yn cael ei chryfhau ymhellach.  
 
Astudiaeth Gwerthusiad Ymwelwyr  
Roedd Llywodraeth Cymru wedi cynyddu swm blynyddol y Gronfa Datblygu 
Cynaliadwy ar gyfer twristiaeth gynaliadwy a gobeithio y bydd rhywfaint o hyn 
yn cyfrannu at yr astudiaeth gwerthuso.  Roedd y problemau gyda mynediad 
anghyfrifol yn parhau o ran parcio anystyriol gan ymwelwyr nad oedd yn 
defnyddio’r Meysydd parcio, yn enwedig dros gyfnod y Nadolig ym Mwlch Pen 
Barras, Moel Famau.    
 
 
Grŵp Diwygio Mynediad 
Mae Rheolwr Ardal yr AHNE yn aelod o un o’r Grwpiau Diwygio Mynediad 
Cenedlaethol, a bydd yn rhoi diweddariad yng nghyfarfodydd y Bartneriaeth yn 
y dyfodol.  
- Agor mynediad i lwybrau cerdded a cheffylau. 
 Dywedodd Cadeirydd y grŵp fod yna nifer o Hawliau Tramwy o fewn yr AHNE 
nad oedd yn hygyrch, ac roedd yn gobeithio y byddai’r rhain yn cael sylw 
dyledus.  
 
Pryder mawr arall oedd pwysau cynyddol gan ymwelwyr ar y dirwedd ger 
safleoedd pwysig. Roedd Llywodraeth Cymru hefyd yn ystyried cynigion i 
ymestyn mynediad i hawliau tramwy i feicwyr a defnyddwyr eraill. Roedd 
disgwyl datganiad yn gynnar yn yr haf a byddai angen ystyried y goblygiadau’n 
ofalus.  
 
Cafwyd trafodaeth i ddilyn.  Dywedodd Rheolwr Ardal AHNE fod cyfarfodydd yn 
cael eu cynnal gyda CSDd ynglŷn â’r parcio ym Moel Famau.  

                
6.  Cyflwyniad – Prosiect Natur er Budd Iechyd  

Rhoddodd Ellie Wainwright, Ceidwad Cefn Gwlad Cynorthwyol, gyflwyniad clir 
a chryno am y prosiect gan egluro rhai o gyflawniadau’r cynllun peilot dros 18 
mis.  Roedd y prosiect wedi bod yn gweithio gyda’r Gwasanaeth Iechyd a 
gyfrannodd rhywfaint o’r cyllid er mwyn i’r prosiect barhau. Cafodd hyn ei 
groesawu er cafodd anhawster dod o hyd i gyllid ei gydnabod. 
Diolchodd y Cadeirydd i Ellie am gyflwyniad diddorol iawn.  
Cam Gweithredu  
Copi o'r cyflwyniad a’r ffilm i'w anfon i aelodau.  
 
 

7.  Adran 85  
Fe soniodd y Swyddog AHNE am y sefyllfa ddiweddaraf gyda Rhaglen Gwella 
Gweledol a Menter Gwella Tirlun cysylltiedig y Grid Cenedlaethol.  Yn ogystal fe 
soniodd yn fyr am gynnydd diweddaraf Rhaglen Gosod Llinellau Trydan 
Uwchben o Dan y Ddaear gan Scottish Power, gan gyfeirio at brosiect newydd 
ym Mhlas Newydd. Roedd hefyd yn falch o allu dweud eu bod wedi bod mewn 
cysylltiad ag OFWAT ar lefel uchel er mwyn trafod gweithredoedd yn y dyfodol i 
liniaru effaith niweidiol Gwaith Trin Carthion Pontcysyllte ar Safle Treftadaeth y 
Byd.  
Byddai’n ymdrin â’r mater yma dros y misoedd i ddod.   

8. Unrhyw Fater Arall   
Dywedodd y Swyddog AHNE y byddai cyfarfod Cefnogwyr AHNE Blynyddol yn 
cael ei gynnal ar 12 Mawrth. Roedd cynghorwyr sir a chynghorwyr cymunedol â 
diddordeb yn yr AHNE yn mynychu’r cyfarfod yma ac roedd yn ddull o gynnal a 
chodi ymwybyddiaeth yr AHNE ymysg aelodau etholedig lleol.  

   
7 Dyddiadau Cyfarfodydd y Dyfodol   

 
Fforwm Cefnogwyr yr AHNE – 12 Mawrth 2020 Ystafell Gyfarfod Loggerheads 
2pm-6pm  
 
Fforwm Blynyddol yr AHNE – 19 Tachwedd 2020, yn gynnar yn y noson a’r 
lleoliad i’w gyhoeddi  
 
 
Dyddiad  Amser  Lleoliad   
Dydd Gwener 5 
Mehefin (wedi’i ganslo) 
               

2020 10 am  I'w benderfynu 
 

Dydd Gwener 9 Hydref  2020 10am I'w benderfynu   
 

Dydd Gwener 19 
Chwefror  
 

2021 
 

10am I'w benderfynu 

Dydd Gwener 28 Mai  2021 10am I'w benderfynu 
 

Dydd Gwener 15 
Hydref  

2021 10am I'w benderfynu 
 

 
 

             
             


